
ABSTRAK

Kajian ini bertujuan untuk mengkaji pandangan pelanggan terhadap skim pajak gadai 

Islam Ar Rahnu yang ditawarkan oleh Yayasan Pembangunan Ekonomi Islam 

Malaysia (YaPEIM). Kajian ini juga bertujuan untuk mengenal pasti masalah- 

masalah dalam penggadaian yang dihadapi oleh mereka. Penulis menggunakan tiga 

kaedah pengumpulan data iaitu kajian perpustakaan, temu bual dan pengedaran 

borang soal selidik. Jumlah responden seramai 100 orang yang merupakan penggadai 

di Ar Rahnu YaPEIM. Data dianalisis menggunakan SPSS versi 17.0. Hasil kajian 

mendapati pandangan responden terhadap skim Ar Rahnu adalah positif di mana 

peratusan responden yang menandakan jawapan setuju dan sangat setuju adalah 

melebihi 80% untuk setiap item berkenaan pandangan pelanggan. Hal ini 

menunjukkan bahawa majoriti responden mempunyai pengetahuan dan maklumat 

tentang skim pajak gadai Islam. Kajian ini turut mendapati terdapat beberapa 

masalah yang dihadapi pelanggan apabila menggunakan skim Ar Rahnu di premis 

kajian. Diharapkan dapatan-dapatan kajian ini memberikan informasi berguna 

kepada YaPEIM dalam usaha menawarkan perkhidmatan yang lebih baik dan 

memantapkan lagi pelaksanaan skim Ar Rahnu sebagai altematif terhadap pajak 

gadai konvensional.

